
Úrsula Pardo García andreak, Nafarroako Alderdi Sozialista talde parlamentarioari atxikiak, Ganberaren Erregelamenduan ezartzen denaren babesean, hirugarren lehendakariorde eta Etxebizitzako, Gazteriako eta Migrazio Politiketako kontseilari denari zuzendutako interpelazio hau aurkezten du, 2026ko ekainaren 4ko Osoko Bilkuran eztabaidatzeko.
Ingurune digitalak osasun fisikoan eta mentalean eta haur eta nerabeen segurtasunean duen eraginari buruzko kezka gero eta handiagoa da. Egoera hori eratortzen da lineako jokabide eta joeretatik, zeinak ohikoak bezain arriskutsuak baitira eta eragin berezia baitute hauskortasun eta zaurgarritasunezko bizitza-aldi batean. Besteak beste, horiek dira jazarpena, oldartzea, indarkeria digitala, frappinga, ziberbullyinga, groominga, sextinga, adikzioa, elikadura-jokabidearen nahasmenduen garapena eta zenbait manipulazio-modu.
Nafarroako gazteriak ere baditu erronka horiek, eta, horregatik, gazteriari eta ongizate digitalari buruzko interpelazio hau aurkezten diogu hirugarren lehendakariorde eta Etxebizitzako, Gazteriako eta Migrazio Politiketako kontseilariari.

